Туган ил.

Минем кебек татар булып туып,

Әби-бабам монда үскәндер.

Әти-әниемнең бишек җыры

Телем булып миңа күчкәндер.

Үзем татар татар телендә мин

Мактап җырлыйм татар төбәген,

Тик  янәшә  гомер иткән халыкларны 

Бүлә алмыйм һич тә төргә мин.

Татарстаным минем- Россиядә,

Россия дә туган илем бит.

   Чит ил халкы безне каршы ала

   Россиянең гражданины дип.

Чагыштырып баксак әләмнәрне,

Бер генә төс башка ләбаса,

Күк йөзенең төсле күперендә

Бу ике төс һәрчак янәшә.

Бүлмик әле милләтләргә, зинһар

Бөек дәүләтне без вакламыйк.

Тату булса гына бөтен халкы 

Көче кала илнең сакланып.

Ап-ак инеш.

Мин төш күрдем бүген таңда, имеш

Бакчабыздан агып чыккан инеш.

Эх, сулары ургып-ургып ага!

Хайран калып, карап торам шуңа.

Ян ягында үсә җиләк-җимеш,

Авыл халкы суга агыла имеш.

Барысы да күбрәк алмак була,

Су савытын тутырып калмак була.

Җәйләр буе суга тилмерде шул,

Авылымның барча яше-карты.

Җәйләр үтте, алтын көзләр килде.

Сусызлыктан тәмам туйдык инде.

Аларның соң әле җаны бармы,

Кая карый авылым хуҗалары!?

Өйләр тулды пычрак кием белән.

Аңлар микән алар нужаларны.

Төштә күрдем бүген ап-ак инеш,

Өндә калсын иде аккан килеш,

Бар халыкны шунда җыяр идем,

Уртасына улак куяр идем,

Сусызлыкка нокта куяр идем. 

Төсләр.
Яратмыйм сары төсне мин

Сагыш төсе булганга.

Күзләремне әчеттереп 

Күз яшьләре тулганга.

Яратмыйм кара төсне дә

Күңелгә шом иңдерә.

Кара кайгыларга салып

Башны түбән идерә.

Ак төсне дә үз итмимен

Кайгы китергән өчен.

Ак бураннар бәхетемне 

Урлап киткәне өчен.

Якын түгел кызыл төс тә,

Яшеле һәм зәңгәре.

Язмыш бәйле һәммәсенә

Ник белмәдем элгәре.

Бәлки миңа нурлы төсләр
Шатлык китерер әле

Бәхетле бул бала диеп,

Шатлан әле, сөен диеп,

Кояш елмаер әле.

Кайда син әни?
Кайда син әни, без әле нәни,

Синең бер сүзең безгә әллә-ни.

Чәйләрем тәмсез, өебез ямьсез.

Сөйләр сүзебез сиңа хисапсыз.

Бер сүз дә әйтми ташлап киттең син,

Ана назыннан мәхрүм иттең син. 
Беләбез әни кайта алмыйсың, 

Чәчләрдән сыйпап син юатмыйсың.

Рәсемеңә карыйм күзләрең моңлы,

Рәнҗегән чагың безгә булдымы?

Барысы өчен дә кичер син безне,

Мәңге йөрәктә сакларбыз сине.

Әбиемне юату.

Кайгыларга, әби, бик тиз бирештең син,
Озак елап кипте инде күз яшьләрең.

Төннәр буе уйланыплар ятасыңдыр,
Шуңа күрә авырткандыр йөрәккәең.

Ак бураннар күмеп китте эзләрен дә.

Күреп кала алмадың шул йөзләрен дә,

Шуңа күрә илерепләр елыйсың син,

Нур калмады, әбекәем, күзләреңдә.
Әниебез яши безнең күңелебездә,

Йөз чалымы чагыла безнең йөзебездә.

Нык сагынсаң безгә карап юан, әбием,

Елама әле, син бит бик нык кирәк безгә.

Алар синең өлеш.
Бик күп көннәр үтте синнән башка.

Язлар үтте. Җәйләр җиттеләр.

Алмагачлар шау чәчәкләр атып

Җимешләрен җиргә сиптеләр.

Җыймадым мин аның җимешләрен

Бик-бик теләсәм дә өзәсем.

Эре-эре сусыл алмаларны

Килде алларыңа тезәсем.

Җыелмады җимеш.

Алар синең өлеш.

Синең өлеш булып тоелды.

Агачлардан тып-тып җимеш тамды...
Күзләремннән яшьләр коелды.













